
sþ. 59. Tillaga til þingsályktunar [54. mál]
um ráðstafanir gegn stöðvun útflutningsframleiðslunnar.

Flm.: Lúðvík Jósefsson.

Alþingi ályktar að skora á ríkisstjórnina að gera nú þegar nauðsynlegar ráð-
stafanir til þess að koma í veg fyrir stöðvun karfaveiðanna og karfavinnslunnar
og til þess að afstýra stöðvun síldveiðanna og annarra þátta útflutningsfram-
leiðslunnar.

Greinargerð.
Undanfarna daga hefur skapazt það sérstæða ástarid, að mikill hluti togara-

flotans hefur stöðvazt í rekstri af þeim ástæðum, að frystihúsin hafa ekki getað
tekið við þeim afla, sem borizt hefur. Meginorsökin er sú, að frystihúsin eru full
af fiski og fá ekki flutt framleiðslu sína á erlendan markað. Geymslurúm frysti-
húsanna er takmarkað, og gangi afskipanir treglega, sækir fljótt í móttöku stöðvun,
eins og nú hefur orðið.

Í Reykjavik hafa að undanförnu legið 4-5 skip full af karfa og beðið lönd-
unar í marga daga. Ástandið er svipað annars staðar og sízt betra, því að á sum-
um stöðum hefur algerlega orðið að hætta móttöku á karfa, þar sem allt geymslu-
rúm var á þrotum og afskipanir engar.

Tregða í afskipunum hefur að nokkru leyti byggzt á því, að frystihúsin hafa
ekki viljað senda karfa á Bandaríkjamarkað, þar sem verðið þar hefur verið miklu
lægra en í Sovétríkjunum. Hins vegar hefur verið talið, að ekki væri unnt að hafa
afskipanir örari til Sovétríkjanna en verið hefur. Aftur á móti er vitað, að hægt
hefði verið að selja allmikið magn af karfa til Austur-Þýzkalands við góðu 'Verði
og þangað hefði verið hægt að flytja karfann hindrunarlaust.

Allir hljóta að sjá, að framleiðslustöðvunin á karfanum er hneyksli. Er ekki
furðulegt, að það skuli geta komið fyrir, að gjaldeyrisöfIun þjóðarinnar sé á þunn
hátt stöðvuð, á sama tíma sem kvartað er undan ónógum gjaldeyri og rætt er um
neyðarúrræði til þess að stöðva nauðsynlega gjaldeyrisnotkun ? Hvílíkt öfugstreymi
að eiga góðan skipastól og leggja honum í veiðibann, að eiga dýr og góð frystihús
og stöðva rekstur þeirra og gera sjómenn og verkafólk aðgerðalaust, - en kvarta
síðan undan gjaldeyrisskorti og efnahagserfiðleikum.

Hér er um stórvítavert ástand að ræða, - ástand, sem ríkisstjórnin verður að
leysa tafarlaust. Engar afsakanir duga til þess að réttlæta slíkt öngþveiti i efna-
hagsmálum sem þetta.

Sams konar ástand og nú er skollið á hjá togaraflotanum er að skella á í sild-
veiðum bátaflotans.

Nú er ágætis síldveiði og síldin stærr i og betri en áður. En þá á að stöðva 'Veið-
arnar og söltunina. Ástæðan er sú, að búið er að veiða það magn, sem ríkisstjórnin
lofaði útvegsmönnum verðbótum á. Hitt liggur óumdeilanlega fyrir, að viðskipta-
þjóðir okkar vilja fá miklu meiri síld og leggja meiri áherzlu á að fá síld en nokkra
aðra vöru. Sala á meiri framleiðslu af síld er þvi vís. En samt á að stöðva veiðarnar.

Ríkissjóður þarf að vísu að greiða nokkurn styrk með síldveiðunum, en sá
styrkur er þó minni en greiða þarf t. d. með þorskveiðum bátanna.

Hvaða vit getur þá verið í því að stöðva síldveiðar bátanna og koma þannig
í veg fyrir nauðsynlega gjaldeyrisöflun ?

Hér er sama fjarstæðan að gerast og með togarastöðvunina.
Það er ekki von, að vel gangi með efnahagsmál þjóðarinnar, ef sinnulaust er

horft á það, að framleiðslan sé stöðvuð. Það hlýtur því að vera krafa allra lands-
manna til ríkisstjórnarinnar, að hún nú þegar hlutist til um, að framleiðslan geti
gengið, að fiskurinn verði fluttur frá frystihúsunum á markað og togararnir haldi
áfram veiðum af fullum krafti og dreifi afla sínum á svo mörg frystihús í landinu
sem nauðsynlegt reynist, og að hún enn fremur komi í veg fyrir stöðvun vetrar-
s ildveiðanna.


